Samira Osmanbegovi¢-Baksi¢

RUKOPISNE ZBIRKE INSA’A
U GAZI HUSREV-BEGOVO]J BIBLIOTECI

Definicija pojma

Prvo znacenje pojma insi’ prema rjeéniku je: praviti, stvoriti, pro-
izvesti." Nadalje, u knjiZzevnosti se pod ovim pojmom podrazumuijeva
pisanje lijepe proze ili proza napisana elegantnim stilom te pisanje pisama.*
Posljednje znacenje bit ¢e tema ovog rada. Kada govorimo o tradiciji kore-
spondencije u Osmanskom carstvu, nezaobilazno je spomenuti da ta vrsta
pripadala je prozi (nesir). Proza tog perioda dijelila se na prozu jednosta-
vnog stila (sade nesir) i prozu kitnjastog stila (siislii nesir). Pisanje pisama
pripadalo je prozi kitnjastog stila. Uz pojam 7754~ susreéemo se i sa poj-
mom miinsa’at koji oznacava kodeks sastavljen islju¢ivo od pisama.’ Pisac
miinsa’ata nazivao se miinsi’. Nauka o ovome nazivala se imu-l-insa’, koja
se smatrala jednom od dvanaest disciplina u arapskoj nauci.*

Ukratko receno, insa’ podrazumijeva pisanje pisama prema odrede-
nim stilskim normama i bududi da se razvila kao rezultat potrebe carskih
pisarnica, nastajala su djela miinsa’ati koja sadrze uzorke kako treba pisati
pisma. Jezik zvani¢ne korespondencije mijenjao se u zavisnosti koji se jezik
koristio u datom periodu, ali, bilo da se radi 0 in$a’ ima na arapskom, perzij-
skom ili turskom jeziku, postojali su elementi koji su datirali ¢ak iz vremena
Muhammeda, a.s. Vremenom su nastale i neke razlike koje odslikavaju
promjene u strukturi drzave.

Najvaznija odlika in$a’a - pisama, odnosno ono §to ih svrstava u
knjizevnost, jeste umjetnicki jezik kojim su pisana. Misli i osje¢anja u tim
pismima izrazeni su na najharmoni¢niji i najmelodi¢niji na¢in. Budu¢i da
1 Semsettin SAmi, Kdmgs-i Tiirki, Istanbul, 1317/1899., str. 177.

2 Ferit Devellioglu, Osmanlica-Tiirkee Ansiklopedik Lugat, Ankara, 2006. (23.izdanje),
str. 441.

3 Dr. Fehim Nametak, Pregled knjizevnog stvaranja bosansko-hercegovackih muslimana
na turskom jeziku, Sarajevo, 1989., str. 38.

4 In$a, Gazi Husrev-begova biblioteka u Sarajevu, sig. 1987., fol. 4b.
-129 -



su se kodeksi ovih pisama, odnosno norme pisanja, pisale islju¢ivo na odre-
denim mjestima i u odredenim prilikama, to je uveliko utjecalo da se sa¢uva
klasi¢ni stil $to nije davalo piscima ove vrste previSe mjesta za inovacije.
Pod ovim se ne misli na stil izrazavanja, ve¢ na samu formu pisma. Iz ovog
razloga je in$4” sa¢uvao svoju osnovnu formu i ne primjeéuju se veée razlike
u pogledu teme i sadrzaja izmedu primjeraka pisanih u XV i onih nastalih
znatno kasnije.’

Prema klasifikaciji koju navodi Agah Sirr1 Levend, kodeksi pisama
prema temama dijele se na:

a) kodekse zvani¢ne korespondencije

b) kodekse pisama za vladare, vezire, ulemu, sudije i sl., koja sadrze
ta¢no definisane forme pocetka i kraja

c) kodekse pisama jednog pjesnika i

d) kodekse pisama vise pjesnika.®

Bududi da miinsa’ati sadrze forme kako se piSu pisma od oca sinu,
od sina ocu, od sina majci, od majke sinu, od brata bratu, od prijatelja pri-
jatelju, od osobe koja je na visem polozaju osobi koja je na nizem polozaju,
i obrnuto, arzuhale i druge vidove zvani¢ne i privatne korespondencije,
dosta prikladnija podjela je na: kodekse zvani¢ne korespondencije, privatne
korespondencije i kodekse pjesnika.

Neka od pravila pisanja ovih pisama su: a) ne preporuluje se da se
piSe ime onoga kome se 3alje, ako je na viSem polozaju od onoga koji salje,
b) ukoliko su na istom poloZaju, onda se pise ime onoga kome se se $alje, c)
treba izjegavati izravno obra¢anje i koristiti pasivni oblik, d) ukoliko piSe
osoba na vi$em poloZaju osobi na niZzem, onda ne treba koristiti mnozZinu,

npr. yedesizler®”

Insa’ u arapskoj knjizevnosti

Nije poznato kada se i754 " kao termin koji oznacava knjizevnu vrstu
poceo koristiti u arapskoj knjizevnosti. U knjizi Kitabii I-Harag wa sina ti’l-

5 Doc. Dr. Ali Cetin Derdiyok, Osmanli Devrinde Mektup Yazma Gelenegi, Osmani:
Kiiltiir ve Sanat, Ankara, 1999., tom IX, str. 732.

Agah Sirr1 Levend, Tiirk Edebiyar Taribi, Ankara, 1974., tom 1, str. 18.
Mubahat S. Kiititkoglu, Osmanils Belge Dili, Istanbul, 1994. , str. 222.

kitab koju je Kudame b. Ga'fer napisao 288/901. na viSe mjesta spominje se
termin #7282 "u-l-kitab (pisanje prema odredenim pravilima) i kitib munsa’
(pismo napisano prema odredenim pravilima).

Djela o insé u dijele se u dvije kategorije. U prvu spadaju uzorci pisa-
ma zvani¢ne i privatne korespondencije, a u drugu teoretska djela o norma-
ma pisanja pisama koja su obi¢no sastavljali drzavni pisari.

Prva drzavna pisarnica pod nazivom Diwdnu ’r-resiil osnovana
je u vrijeme Muavije i nakon toga nastalo je mnogo dijela iz ove oblasti.
Uposljavanje pisara sa talentom vremenom je postalo potreba drzave, te
je i ovo zanimanje dobilo na znac¢aju. S namjerom da se podmire potrebe
za ovim zanimanjem, prvo su se pojavila opéa djela o tome kako treba
pisati pisma. Jedno od najstarijih djela te vrste je Risdla ila’l-kiittab pisca
Abdulhamida el-Katiba, pisara emevijskog halife Mervana I1.%

Jedan od istaknutih pisaca ovih djela je Abdullah b. Mukaffa (umro
139/756.), ¢ija djela su bila urnek za pisanje u to vrijeme, ali i polazna tacka
za knjizevnu vrstu koja ¢e se kasnije razviti.” U djelima iz ovog perioda
poceli su se unositi elementi rimovane proze.

Nema dovoljno podataka o ovoj vrsti u prva dva stolje¢a Abasida,
ali se u IV stolje¢u po Hidzri, odnosno u X stolje¢u primje¢uju velike pro-
mjene na polju epistolarne knjizevnosti. Prvo je uznapredovala birokratska
struktura, te su se povec’ale potrebe za pisarima i priruénicima za pisanje.

Znalajna djela iz ove oblasti pojavila su se u vrijeme Buvejhida.
Satuvana su tri primjerka djela Munsa’at ar-rasi’lkoje je napisao Abu
Ishaq as-Sab1."

U XI i XII stolje¢u nastaju djela sa uzorcima zvani¢ne korespon-
dencije na arapskom i perzijskom jeziku, jer su se u tom periodu pojavile
drzave koje su uz arapski koristile i perzijski jezik. Jedno od takvih je
Kamalu’l-baliga, u kojem je Abdurahman b. Ali al-Yazdadi sabrao pisma
Kabgsa Vesmgira. Do danas je satuvana dosta bogata zbirka ins4a iz perioda
Fatimida i Ejubida.

Pored toga $to je morao dobro poznavati jezik, drzavni pisar je tre-
bao dobro poznavati i hijerarhijsku strukeuru drzave. Djelo Adabii -Katib

Islam Ansiklopedisi, I754, Istanbul, 2000, tom XXII, str. 335.
Isto.

10 Cristoph Biirgel, Die Hofkorrespondenz’Adud ad-Daulas und ihr Verhaeltsnis zu
anderen historischen Quellen der frithen Buyiden, Wiesbaden, 1965., str. 112-119.

sadrzavalo je podatke o duznostima, moralnim i tehni¢kim pojedinostima
koje pisar treba posjedovati.

U arapskoj knjizevnosti nastalo je mnogo djela koja su u nazivu imala
termine: kitiba, sind a, tarvasul, katib, kuttib i sva su obradivala istu temati-
ku, pisanje pisama.

Insa’ u perzijskoj knjizevnosti

Za korespondenciju na pahlevi jeziku koristio se izraz namenevisi.
Dolaskom islama u Iran termin z$ je prihvaéen u znadenju umjetnost
pisanja pisama. Osobe koje su se u drevnom Iranu bavile ovim zanimanjem
nazivale su se debir, a samo zanimanje dyin-i debiri.

Muhammed b. Abdilhélik el-Meyhani u svom djelu Destér-i
Debiri podijelio je pisma u tri kategorije: sultaniyat, ibvaniyat i mehazir.
Administrativno-sudska pisma, fermani, mensure, tevkiye, fetihname,
Sikestname, sevgendname pripadaju kategoriji sultaniyat. Privatna pisma,
Cestitke, pozivnice, izrazi sauce$¢a, Zalbe, didakti¢ka pisma ucenjaka i
mistika ulaze u kategoriju ihvaniyir. Pisma koja nose obiljezja izjava o pre-
uzimanju odgovornosti, diplome, ugovori i oporuke pripadaju kategoriji
mehazir. Pisma iz sve tri kategorije vremenom su dobila forme iz arapske
knjizevnosti.

U vrijeme Safarida, Tahirida i Samanida u pismima iz kategorije
sultdniyat i ihvdniyat preovladavali su jednostaviji izrazi, a u kategoriji
mahazir knjizevni i poetski jezik.

U perzijski jezik od vremena SeldZuka sve vise ulaze arapske rijeci, te
on gubi svoju pocéetnu jednostavnost. Bududi da su Seldzuci koristili per-
zijski kao zvani¢ni jezik, 7752 kao umjetnost se nastavila razvijati u ovom
periodu. Jedno od najznacdajnijih djela iz ovog perioda je Destiir-i Debiiri
pisca Muhammeda b. Abdulhalika el-Meyhanija.

I u vrijeme Osmanlija pisala su se djela o in$aima koja su sadrzavala
i primjere na perzijskom jeziku. Djelo Munsa’atii’s-salatin, koje je Feridun
Bey urucio sultanu Muratu III, sadrzi 1/3 primjeraka na perzijskom jeziku.
Djelo Lata’ifu-l-insa’, koje je napisao jedan od pisara sultana Selima Yavuza,
sadrZi primjere pisama na arapskom, perzijskom i turskom jeziku.

Insa’ u turskoj knjizevnosti

Pored toga $to je oznacavao disciplinu koja se bavi umjetno$éu zva-
ni¢ne korespondencije, termin 7754 se koristio i u znacenju pisanja lijepe
proze. U ¢lanku Siir ve Insa, koji je napisao Ziya Pasa!! vidimo da on ter-
min 77$4 koristi u zna¢enju proza. Katib Celebi je pisma obradio kao jednu
oblast 7754 "% Nakon Tanzimata, u osnovnom obrazovanju bio je uvrsten
predmet ,,Usal-i kitabet ve inga®, $to pokazuju da je i tada postojala veza
izmedu proze i pisanja pisama.

Zvani¢na pisma kao $to je hatt-i humayun, irade-i seniyye, mensure
i emirname, koja su se pisala u sultanovo ime i u kancelarijama koje su
se u Osmanskom carstvu nazivale Divan-i Humayun, bila su jedna vrsta
insd’a.

Pored kodeksa uzoraka pisama i djela koja teoretski poducavaju ovoj
disciplini, jo$ jedna vazna vrsta ovih djela su arapsko-turski ili perzijsko-
turski rje¢nici termina koji se koriste u ovoj oblasti.

U osmanskom periodu razvila se korespondencija na sudu ili sa
sudskim organima koja se naziva sak, a disciplina o ovome lm-i sak. Jezik
ove discipline razvio je poseban stil. Prema dostupnim podacima, najsta-
rija djela na turskom jeziku iz oblasti /%54 su kratka poslanica Tarassul®,
koju je Ahmed-i Dai napisao u XV stolje¢u, Manahigu’l-insa pisca Yahyaa
el-Katiba, Giilsen-i Insa Mehmeda b. Edhema i Giil-i Sad-berg pjesnika
iz XVI Mesihija, koje sadrZi oko 100 primjeraka zd4. Tadzizade Dzafer
Celebi i Dzelalzade Mustafa Celebi, koji je poznatiji pod pseudonimom
Ku¢uk Nisandzi, samo su neki od istaknutih pisaca iz ove oblasti. Posebno
su neki elementi, kao $to je obracanje i nadin izrazavanja koje je koristio
Dzelalzade, ostali kao uzori sve do prve Cetvrtine XVII stolje¢a. In$ii na
turskom jeziku su preuzeli karakteristike u pogledu sadrZaja i stila iz arap-
ske i perzijske knjizevnosti.

Sastavni dijelovi insa’a

a) Elkab - ova rije¢ je izvedena iz arapskog glagola lakabe, $to
zna¢i nazvati nekoga drugim imenom pored njegovog osnovnog.

11 Ziya Pasa, novine Hiirriyet, serija ¢lanaka $iir ve Inga, god., 1868.
12 Katib Celebi, Kegfti z-zungn, tom I, str. 398.
13 Fond Manisa Il Halk Kiitiiphanesi, Manisa, kolekcija Muradiye, sign. 1856/3.

Karakteristika ovog dijela je $to se posebno obracala paznja kojem
¢inu pripada osoba kojoj se obraca. Za oslovljavanje od niZeg nivoa
ka viSem koristile su se sljedeée ustaljene fraze:

“Devletlii’4, inayetlii, miiriivetlii vili-himem ceziliil-miikerrem

efendim® sultAnim’® aga-y1 zigAn hazretlerinin héak-pay-i
18

isti-
mallerine”;
Vasa ekselencijo, moj milostivi, plemeniti, visoko vrijedni, veoma posto-
vani gospodine, moj sultanu, casnom, skromnom agi...”

Za oslovljavanje od viSeg nivoa ka nizem koriste se sljedeée ustaljene
fraze:

“Izzetlii, sa’adetlii, meveddetlii karindag-1 €’azzim pasa-y1 celiliv’l-kadr
hazretlerinin huzgr-1 izzet-mevfgrlarina...””

14

15

16

17

18
19

Devletlii - oslovljavanje za visoke ¢inove kao $to su veziri, marsali i sl. Vidi: Ferit
Devellioglu, Osmanlica-Tiirkge Ansiklopedik Lugat, Ankara, 2006. (23.izdanje),
str. 181. Zvani¢ni naéin obracanja vezirima, mar$alima, $ejhu-l-islamima, agama,
mekanskim zapovjednicima, ¢lanovima sultanske dinastije. Nosi znacenje onaj koji
ima mo¢ i koji je sretan. Vidi: Mehmet Zeki Pakalin, Osmanli Tarib Deyimleri ve
Terimleri Sozlugu, Istanbul, 1993., tom I, str. 438.

Efendi - gospodin, kavaljer, $ef. Koristi se u oslovljavanju osmanskih prinéeva, ¢la-
nova visokih vojnih struktura. Vidi: Redhause Sézligi, Tirkee — 1ng1izce, Ankara,
2005., str. 259. Kod Osmanlija se ovaj izraz prvobitno koristio za obrazovanu osobu
te je vremenom potisnio rije¢ gelebi, koja je imala to znacenje. U XIX stoljecu $ire
je usao u upotrebu i prin¢evima se pocelo obradati ovim izrazom. Pored toga, ovaj
izraz se koristio u oslovljavanju $ejhu-l-islama i majora u vojsci. Vidi: Mehmet Zeki
Pakalin, Osmanli Tarih Deyimleri ve Terimleri Sozlugu, Istanbul, 1993., tom 1, str.
505-506.

Sultan - izraz koji se koristio za osmanske sultane, kao i druge islamske vladare. Ovaj
izraz koristi se i u drugim znadenjima: I - U prenesenom znacenju za opisivanje izvora
Snage. II — Za onoga ko je zadovoljan svojim svijetom, ko je sultan svog svijeta. ITI
— Za pojedine $ejhove tarikatskih redova, npr. Sultan Abdulkadir Geylani. IV- Koristi
se s ciljem veli¢anja i izraza poStovanja. Npr. Benim sultanim — moj sultanu. Vidi:
Mehmet Zeki Pakalin, Osmanli Tarih Deyimleri ve Terimleri Sozlugu, Istanbul,
1993., tom III, str. 264-276 .

Hak-pay-i — ayak tozu - ayak tiirabi $to doslovno zna¢i praina na stopalima, ili zemlja
pod nogama, odnosno tih, skroman. Mehmet Zeki Pakalin, Osmanli Tarih Deyimleri
ve Terimleri Sozlugu, Istanbul, 1993., tom [, str. 119.

Insa’-i Mergub,Atatiirk Katibligi, M. Cevdet Yazmalar, sig. K.36, fol. 63
Iz pisma velikog vezira Mehmeda Ragib-pase valiji Peloponeza Ahmed-pasi: A.NST,

dok. 1251/51. Vidi:Miibahat S. Kiitiikoglu, Osmanis Belge Dili, Istanbul, 1994., str.
223.

Moj Casni, sretni, voljeni, najpostovaniji brate®, pasi slavljenom i
veoma postovanom...

b) Ibtida — $to znadi pocetak necega. Ovo je dio pisma koji sadrzi
pozdrav i izraze postovanja. Ponekad su u ovaj dio uvrSteni ajeti,
rije¢i hvale i dove.

¢) Taballus - nastalo je od arapskog glagola balasa $to znadi zastititi,
spasiti od nevolje. To je prelazni dio izmedu #btidi’a u dio talab, u
kojem se moli da osoba kojoj se upucuje pismo bude spasena od svih
nesre¢a i nevolja.

d) Talab — izvedeno iz arapskog glagola falaba, $to znadi traziti, moli-
ti. Ukoliko se pretpostavi da sva pisma ne sadrzavaju neku molbu ili
zelju, onda se u ovom dijelu izrazava misljenje. Nakon toga dolaze
ustaljene fraze: ,mercgdur ki“ (moli se, trazi se) ili ,imiddiir ki”
(nadamo se da...), koje izrazavaju molbu i oéekivanja.

¢) Dud’ - dova. Dio u kojem se upuéuje dova za onoga kome se $alje
pismo.

f) Imza - potpis. Ovo je veoma vazan dio jer identifikuje posiljaoca.
Nasuprot danasnjoj praksi, potpis je stavljan u lijevom uglu. Razlog
ovome, vjerovatno, lezi u ¢injenici da se pisalo arapskim pismom koje
se pise od desna na lijevo. Uz samo ime dodaju se izrazi u znacenju
»va$ rob®, ,vas$ sluga®, ,,va§ prijatelj“, u zavisnosti kakav hijararhijski
odnos vlada izmedu onog ko pise i kome se pise. Spomenimo neke od
tih izraza ukoliko je onaj ko piSe na visem poloZaju:

Mubibb-i mublis — onaj koji iskreno voli (prijatelj).

Mubibb-i miistakk — onaj koji voli i ¢ezne (prijatelj).

Ako je na istom nivou onaj koji pise i kome se pise, u potpisu se kori-
ste sljededi izrazi:

Devlethab - koiji je sklon bogatstvu, koji Zivi u izobilju.

Dii-i bi-istibih — koji bez sumnje moli.

Ukoliko pise osoba koji je na nizem polozaju:

~aqalli’l-abd — najmaniji sluga, al-abdii’l-faqir’l-baqir - siroma$ni i
ponizni sluga, mina’l-abdi ‘n-nabif - od jadnog roba, bende-i mublis
- iskreni sluga.

20 Napomena: ne misli se na brata po srodstvu, nego u zna¢enju prijatelj.

Osobi koja je na visem poloZaju obraca se u tre¢em licu mnoZine, npr.
hazretleri, $to zna¢i njihovo viso¢anstvo, odnosno vase viso¢anstvo, vasa
ckselencijo. Umjesto izraza hazretleri, koji je bio isklju¢ivo za muslimane, u
znacenju ckselencije za kr$¢ane se upotrebljavao izraz cenab.”!

Prema temama i sadrzaju 754 se dijele na: pisma kojim se izrazava
Cestitanje povodom raznih prilika: rodenja, vjencanja, naimenovanja na
funkciju (tehniyetname i tebrikname), pisma kojima se hvali neko djelo
(tekrizname), izrazavanje sucuti povodom smrti (taziyetname), molbe i
zahtjeve (arzihal), pismo upuéeno zvani¢nim institucijama povodom nekog
posla (miizekker), zahvalnost za u¢injenu uslugu (tesekkiirname), pozivni-
ce na vjencanje i druge sve¢anosti zvani¢nicima i bliskim osoboma (dave-
tname), pismo u kojem se $alje odgovor na neku vijest (cevapname) i sl.

Dva pisma iz vrste in$a’a koji se nalaze u
Gazi Husrev-begovoj biblioteci sa prijevodom

Kao primjer uz ovaj rad navest ¢emo prijevod iz dva djela insi’a u
kojem se jasno prepoznaju dijelovi #7254 "4, forme i umjetnicki izrazi. Pored
toga, posebno interesantno je $to se radi o uzorku pisma u rukopisu 5560*
koji je, vjerovatno, nastao u Bosni, obzirom da se spominju gradovi Travnik,
Zvornik i dr. Kao vid privatne korespondencije navest ¢emo uzorak pisma
koje se nalazi u rukopisu 6819%.

21  Jozip Dragomanovi¢, Pravila otomanskog jezika, Mostar, 1870., str. 233.
22 Insa’, Gazi Husrev-begova biblioteka u Sarajevu, sig. 5560, fol.27a-27b
23 Insa’, Gazi Husrev-begova biblioteka u Sarajevu, sig. 6819, fol.fol. 2a-3a.

Insa’, Gazi Husrev-begova biblioteka u Sarajevu, sig. 5560, fol.27a-27b

a) Primjer arzuhala koji se piSe veziru (Gazi Husrev-begova bibliote-

ka u Sarajevu, sig. 5560, fol.27a-27b):

Neka je Zivo vasevisolanstvo, moj uzviseni, milostivi sultanu, dobroci-
nitelju prema siromasnim i slabim. Molba vaseg sluge je: Ja, vas sluga, nasta-
njen sam u selu Orahova u nahiji Travnik. lako je otkriveno da je Dzelilovié
Mustafa-pasa, ubio na pravdi Boga mog oca Hasana, vaseg slugu, sudija nije
uvazio svjedoke kada smo otisli kod serijatskog tuZioca u sudnici u Travnikn.
Medutim stanovnicima cijelog sela je poznato da je ubica mog oca spomenuti
Dzelilovi¢ Mustafa-pasa i da nisam imao parnicu ni s kim, osim sa spome-
nutim ubicom. Posto je spomenuti ubica prosao bez sudenja na vojnom sudu,
moli se od onih kojima je milost ukazana: svodenje racuna pripada Allahu
Uzvisenom, a dusi Poslanika milost, a vasoj pravdi se pokorava. Osmjelio sam
se napisati molbu drZavi da bi trazio pravo i izvrsenje. Odluka pripada vasoj
visosti, moj uzviseni i milostivi sultanu!

Vas sluga Hasan

Insa’, Gazi Husrev-begova biblioteka u Sarajevu, sig. 6819, fol.fol. 2a-3a

b) Primjer kako se piSe pismo od sina majci (Gazi Husrev-begova

biblioteka u Sarajevu, sig. 6819, fol.fol. 2a-3a):

Vasa milosti, moja draga, mila i dobra majko, svoju ogromnu ljubav
prenosim vam selamima i izrazima zahvalnosti. Nakon $to moje lice dotakne
vasu cijenjenu ruku i moj pogledvasa stopala (zemlju pod vasim nogama),
Uzviseni Allah saluva vase tijelo od vremenskibh neprilika, nevolja sa neba
i nevolja ovoga svijeta. Neka Vam podari ono sto Zelite i da budete sretni na
oba svijeta. Amin! Moja postovana majko, ne zaboravite moliti za dobro
vaseg sina. Ovim putem posebno selamim svog brata Mula Mehmeda i nasu
sestru Umihanu. Selami nasem amidéi Mula Husejnu i njegovim sinovima
Mula Idrizu i Mula Abmedu uz iskrene Zelje i posebnu zahvalnost. Pitam
vas i za vase zdravlje. Ako se potrudite i ne zaboravite poslati komad papira
sa vijestima o zdravlju, sto je nasa prva briga, nadamo se da le to preporoditi i
obradovati vaseg sina. Kao sto treba na kraju, pozdrav i molba Allahu.

28. safer 1243. (1827.)

Od sina Muhameda

Insa’ u Gazi Husrev-begovoj biblioteci

U Gazi Husrev-begovoj biblioteci viSe od stotinu rukopisa ¢ine 7754:
svih kategorija: zvani¢ne, privatne korespondencije, munseati pjesnika,
teoretska djela o normama 754 °a, te dvojezicki ili trojezicki terminoloski
rjecnici iz ove oblasti. U IV, VII, IX broju Kataloga arapskib, turskib, perzij-
skib i bosanskib rukopisa obradeno je preko pedeset in$a’a kao samostalnih
djela ili dijelova zbirki. U XVI broju Kataloga arapskib, turskih, perzijskih
i bosanskih rukopisa, koji je u pripremi i koji je obradio Haso Popara, obra-
deno je jos preko pedeset rukopisa ove vrste.

Do sada 78 kao poseban Zanr nije proucavan u literaturi na bosan-
skom jeziku. Proucavanje ovog zanra omogucava usporedbu izmedu onih
ins’a koji su nastali u Bosni i drugim dijelovima Osmanskog carstva, iz
aspekta jezika li nekog drugog, jer posebno vrijedni paznje su munsa’iti
nasih pjesnika Muhameda Nerkesija?* i Abdulkerima Bo$njaka Samiije®
te turskog pjesnika Nabija* i drugih koji ¢ine dio blaga ove biblioteke.

Jednu ¢injenicu ne treba ispustiti iz vida: svi rukopisi ove vrste, njih
preko stotinu u GHB, na turskom su jeziku. Postoje rje¢nici termina iz ove
oblasti na arapskom ili perzijskom jeziku sa prijevodom na turski.

Kljuine rijedi: in§a’, sastavni dijelovi, kodeksi, pisma, orijentalna knjize-
vnost
Summary
Insaa Manuscript collection in the Gazi Husrev-bey’s Library

This work in a humble way contributes to the reader’s knowledge of
insaa as a style in Arabic and Turkish literature. This style is possible to view

24 Vidi: Katalog arapskih, turskih, perzijskih i bosanskih rukopisa, IV, obradio Fehim
Nametak: Muhamed Nerkesi, Miingedt-i Nerkesi, sign. 1260, kat.br. 2951.

25 Vidi: Katalog arapskih, turskih, perzijskih i bosanskih rukopisa, IV, obradio Fehim
Nametak: Abdulkerim Bo$njak Sami, Miinseit-i Sami, sign. 1808, kat. br. 2952.

26 Vidi: Katalog arapskih, turskih, perzijskih i bosanskih rukopisa, IV, obradio Fehim
Nametak: Ygsuf Nabi, Miingseit-i Nibi, sign. 3933, kat.br. 2955.

from an aspect of language, literature, diplomatic, and even historicaly, tak-
ing into consideration concrete characters in which #zdaa is used. However,
in this work I decided to explain the high style and that which classifies these
characters in artistic category. Having that in mind I, as an example, trans-
lated two models of patterns/characters, which are being held in the Gazi
Husrev-bey Library, with explanation of key words and forms.

At the end, my aim was to point out once again the valuability of
works in Gazi Husrev-bey’s Library, and show that our region had a sense
for art, since some of these work originated from Bosnia.

